
TA’LIM LOYIHALARIDA MOLIYAVIY MABLAG‘LARDAN SAMARALI
FOYDALANISHNING XUSUSIYATLARI

OCOBEHHOCTH 39PEKTUBHOI'O UCITIOJIb30BAHUA ®PUHAHCOBBIX CPEACTB
B OBPA30OBATEJ/IBHBIX ITPOEKTAX

FEATURES EFFECTIVE USE OF FUNDS IN EDUCATIONAL PROJECTS

Toshpo‘latov Maxamadsoyib Abduxokimovich
Andijon davlat texnika instituti, o‘qituvchi

Annotatsiya

Mazkur magolada O‘zbekiston Respublikasida ta’lim tizimining bugungi holati va kelajakda
qanday kadrlar tayyorlanishi beqiyos ahamiyat kasb etishligi va so‘nggi yillarda mamlakatimizda
aynan ta’lim sohasiga yo‘naltirilayotgan xarajatlarning asosiy qismi davlat byudjeti mablag‘lari
hisobidan moliyalashtirilayotganligi yoritilgan. Shuning bilan, ushbu jarayon o‘z navbatida ta’lim
sohasida raqobatni kuchaytirish, davlat tomonidan ajratilayotgan mablag‘lar salmog‘ini kamaytirish
va yangi moliyalashtirish manbalarini rivojlantirish istigbollari baholangan.

Kalit so‘zlar: Konstitutsiya, Davlat byudjeti, g‘azna ijrosi, moliyaviy samaradorlik, iqtisod,
kapital qo‘shilmalar.

B 370t cTathe TOBOPUTCS O HBIHEIIHEM COCTOSIHMM CHUCTeMbl oOpa3oBaHus B PecnyOnuke
VY30ekucraH U 0 TOM, Kakue KaJapbl B OyaylieM NpuoOpeTaloT OrpOMHOE 3HaYeHHE, U O TOM, YTO B
nocjeHue roJibl OCHOBHAs YacTh pacxXo/0B Ha oOpa3oBaHue B Hallell cTpaHe (puHaHCcHpyeTcs 3a
CUET CPEJCTB rOCYJapCTBEHHOT0 Oro/1KeTa. B ¢BS3U ¢ 3TUM OBbLIN OLIEHEHBI IEPCIIEKTUBBI YCUIICHUS
KOHKYpeHIIMU B chepe oOpa3oBaHus, COKpaIIeHUs: 00beMa rocy1apCTBEHHBIX CPEJICTB U Pa3BUTHUS

This article refers to the current state of the education system in the Republic of Uzbekistan and
which personnel in the future acquire great importance, and that in recent years the bulk of education
spending in our country has been financed from the state budget. In this regard, the prospects for
increasing competition in the field of education, reducing the amount of public funds and developing
new sources of financing were assessed.

Key words: Constitution, State budget, treasury execution, financial efficiency, economy,
capital investments.

Davlat uchun mamlakatdagi ta’lim tizimining bugungi holati va kelajakda qanday kadrlar
tayyorlanishi beqiyos ahamiyat kasb etadi. So‘nggi yillarda mamlakatimizda ta’lim sohasiga
yo‘naltirilayotgan  xarajatlarning asosiy qismi davlat byudjeti mablag‘lari hisobidan
moliyalashtirilmoqda. Buning sababi shundaki, ta’lim sohasi hali to‘liq iqtisodiy mustaqillikka

erishmagan, ya’ni u o‘zini to‘liq moliyalashtirish imkoniyatiga ega emas. Bu holat, 0‘z navbatida,
mamlakatning rivojlanish bosgichida ekanligi va barcha islohotlarning izchil hamda bosgichma-
bosqich amalga oshirilayotganligi bilan izohlanadi. Vaqt o‘tishi bilan innovatsion iqtisodiyotning
rivojlanishi, aholining daromadlarining ortishi hamda ta’limning inson hayotidagi o‘rni yuksalib
borayotgani natijasida davlat ta’lim muassasalari bilan bir qatorda xususiy ta’lim tashkilotlari ham
shakllanib bormoqda.

Ushbu jarayon o‘z navbatida ta’lim sohasida raqobatni kuchaytirish, davlat tomonidan
ajratilayotgan mablag‘larni kamaytirish va yangi moliyalashtirish manbalarini izlab topishga turtki
bermoqda.

Konstitutsiya barcha gonunlar, farmonlar va kodekslarning asosiy huqugiy manbai hamda
ularni belgilovchi bosh mezon sifatida e’tirof etiladi. Shu bois, mamlakatimiz mustaqillikka
erishganidan so‘ng ta’lim tizimini boshqarish va uni me’yoriy jihatdan tartibga solish uchun zarur
bo‘lgan huquqiy asoslar shakllantirilishida u eng muhim hujjat sifatida alohida ahamiyat kasb etdi.

Albatta, ta’limning har bir turi faoliyatini samarali tashkil etish va tartibga solish uchun tegishli
me’yoriy hujjatlarni ishlab chiqish muhim ahamiyatga ega. Shu nuqtai nazardan, O‘zbekiston
Respublikasi Vazirlar Mahkamasining 1999-yil 3 - sentyabrdagi “Byudjet tashkilotlarini mablag’
bilan ta’minlash tartibini takomillashtirish to‘g‘risida”gi 414-sonli garori alohida o‘rin tutadi. Mazkur
qarorda barcha byudjet tashkilotlari, jumladan ta’lim muassasalari xarajatlarining tasnifi hamda
ularni moliyalashtirish tartibi belgilab berilgan. Xususan, garorga muvofiq, byudjet tashkiloti (ta’lim
muassasasi) o‘zining asosiy vositalarini realizatsiya qilishdan tushgan mablag‘ning 50 foizi tegishli
oliy ta’lim muassasasiga yo‘naltirilishi nazarda tutilgan.

Mazkur qarorda barcha byudjet tashkilotlarining, jumladan ta’lim muassasalarining Xarajat
turlari tasniflanib, ularning moliyalashtirish tartibi aniq belgilab berilgan (1-rasm).

I guruh. Ish haqi va unga tenglashtirilgan
to‘lovlar (bolali oilalarga nafagalar va kam
ta'minlangan oilalarga moddiy yordam,
stipendtyalar va boshqalar )

11 guruh. Ish hagiga

IV guruh. Boshqa xarajatlar Budjet R | |
tashkilotlan qo'shimcha xarajatguruhlars

III guruh. Kapital qo'yilmalar (Davlat
investitsiya dasturlarida nazarda tutilgan
aniq ro yxatlarga muvofiq)

1-rasm. Byudjet tashkilotlari xarajatlar smetasida xarajatlarning asosiy toifalari.

O‘zbekiston Respublikasi Prezidentining 2007-yil 26-fevraldagi PF-3857-sonli “Xalq ta’limi
muassasalarini moliyalashtirish mexanizmini takomillashtirish to‘g‘risida”gi Farmoni ta’lim tizimini
moliyaviy qo‘llab-quvvatlash va uni takomillashtirish jarayonida muhim dasturiy-huqugiy hujjat
sifatida xizmat qgilib kelmoqda.

Shu bois, mamlakatimiz oliy ta’lim muassasalarida professor-o‘qituvchilarning oylik ish
haqglari O‘zbekiston Respublikasi Vazirlar Mahkamasining 2008-yil 1-avgustdagi 164-sonli

“Respublika oliy ta’lim muassasalari xodimlari mehnatiga haq to‘lashning takomillashtirilgan
tizimini tasdiqlash to‘g‘risida”gi qarori asosida belgilab to‘lanadi. Ushbu garorga muvofiq, professor-
o‘qituvchilarning oylik maoshlari ularning faoliyati davomida sarflangan vaqt bilan bir gatorda,
mehnat samaradorligini ham inobatga oladi. Yuqorida tilga olingan me’yoriy-huquqiy hujjatlar ta’lim
muassasalari byudjetini shakllantirish va ularni samarali boshgarishda asosiy huqugiy poydevor
hisoblanadi. Shu jihatdan,

G‘azna ijrosiga o‘tgan byudjet mablag‘lari oluvchilarining xarajatlari Moliya vazirligining
G‘aznachiligi hamda uning hududiy bo‘linmalari orqali yagona g‘azna hisob ragamidan
moliyalashtiriladi. Xarajatlar yuqorida ko‘rsatilgan xarajat guruhlari bo‘yicha, har bir moddaga
muvofiq tarzda, hududiy g‘aznachilik hisob ragamlaridan amalga oshiriladi. Shuningdek, xarajatlar
ichida I va II guruh xarajatlari birinchi navbatda mablag® bilan ta’minlanadi. Bunda II guruh
xarajatlariga ajratilgan mablag‘lar o‘tkazilmasdan turib I guruh xarajatlarini moliyalashtirish qat’iyan
man etiladi (faqat ish haqi uchun ajratiladigan avans mablag‘lari bundan mustasno).

Xarajatlarning 1 guruhi byudjet tashkilotlari tomonidan Respublika investitsiya dasturida har
bir moliya yili uchun belgilangan limitlar doirasida moliyalashtiriladi. “Boshqa xarajatlar” deb
nomlangan IV guruh mablag‘lari ham belgilangan limitlardan kelib chiqib, quyidagi ketma-ketlik
asosida sarflanadi: avvalo ovqatlantirish, so‘ngra dori-darmon vositalari, kommunal xizmatlar va
boshga zarur xarajatlar. Mazkur garorga muvofiq, byudjet tashkilotlari faoliyatida asosiy moliyaviy
hujjat sifatida xarajatlar smetasi e’tirof etiladi. Shu munosabat bilan, O‘zbekiston Respublikasi
Moliya vazirining 2014-yil 14-noyabrdagi 74-son buyrug‘i bilan “Byudjet tashkilotlari va byudjet
mablag‘lari oluvchilarning xarajatlar smetasi va shtat jadvallarini tuzish, tasdiqlash va ro‘yxatdan
o‘tkazish tartibi to‘g‘risidagi nizomni tasdiqlash haqida”gi hujjat qabul gilingan. Ushbu buyruqqa
ilova tarzida mazkur Nizom tasdiglanib, unda byudjet tashkilotlari hamda byudjet mablag‘larini
oluvchilarning xarajatlar smetasi va shtat jadvallarini shakllantirish, tasdiglash hamda ro‘yxatdan
o‘tkazish tartibi batafsil reglamentlashtirilgan.

Mazkur Nizomda byudjet tashkilotlari faoliyati bilan bog‘liq bir gator muhim jarayonlar
belgilab qo‘yilgan. Jumladan, unda quyidagilar nazarda tutiladi:

— Xarajatlar smetasi va shtat jadvallarini tuzish hamda tasdiglash tartibi;

—vagtinchalik xarajatlar smetalarini shakllantirish va tasdiglash;

—Dbyudjet tashkilotlarining byudjetdan tashgari jamg‘armalari bo‘yicha daromadlar va
xarajatlar smetalarini tuzish va tasdiglash;

—Dbyudjet mablag‘larini tagsimlovchi organlar tomonidan ularning tasarrufidagi byudjet
tashkilotlari hamda mablag® oluvchilarning xarajatlar smetasi, daromad va xarajatlar smetasi,
shuningdek, shtat jadvallarini ro‘yxatdan o‘tkazish tartibi;

—nazorat va javobgarlikka oid masalalar hamda boshqa tegishli holatlar.

Bundan tashqgari, Nizomda quyidagi hujjatlarning namunaviy shakllari keltirilgan:

—byudjet tashkilotlari xarajatlar smetasi;

—kapital qurilishlar bo‘yicha xarajatlar smetasi;

— byudjet tashkilotlarining shtat jadvallari;

—vagtinchalik xarajatlar smetasi;

—ro‘yxatdan o‘tkazish kartochkasi;

—xarajatlar smetasidagi o‘zgarishlar ro‘yxati va boshqa tegishli hujjatlar.

Ushbu me’yoriy hujjat byudjet tashkilotlarida moliyaviy jarayonlarni tartibga solish, ularning
shaffofligini ta’minlash hamda nazorat mexanizmini kuchaytirish uchun muhim ahamiyatga ega.

Yugqorida qayd etilgan me’yoriy-huquqiy hujjatlar asosida aniglanishicha, davlat tashkilotlari
xarajatlari to‘rt asosiy guruhga ajratilgan bo‘lib, ular xarajatlar smetasiga muvofiq tarzda
moliyalashtiriladi.

Ushbu guruhlar ichida eng katta ulushni I guruh tashkil etadi, ya’ni ish haqi va unga
tenglashtirilgan to‘lovlar. Shu sababli, ta’lim muassasalarida faoliyat yurituvchi pedagog xodimlar
va xizmat ko‘rsatuvchi ishchilarning ish haqini hisoblashning muqobil variantlarini ishlab chiqish
hamda hisob-kitoblarning aniqligini ta’minlash muhim vazifalardan biri hisoblanadi. Mamlakat

taraqqiyotida oliy ta’lim muassasalari alohida o‘rin tutadi, chunki aynan ular jamiyat uchun zarur
bo‘lgan malakali mutaxassis kadrlarni tayyorlaydi. Garchi oliy ta’lim muassasalari xarajatlarining
asosiy qismi o‘z mablag‘lari, ya’ni asosan to‘lov-shartnoma asosida ta’lim olayotgan talabalar
to‘lovlari hisobidan qoplanayotgan bo‘lsa-da, ular byudjet tashkiloti maqomiga ega bo‘lganligi
sababli, bu mablag‘lardan oqilona va samarali foydalanishni ta’minlovchi huquqiy asosni yaratish
zarur hisoblanadi.

Darhaqgigat, mamlakatimizda ta’lim sohasini rivojlantirish yo‘lida keng ko‘lamli islohotlar
amalga oshirilmoqgda.

Shu jarayonda, O‘zbekiston Respublikasi Vazirlar Mahkamasining 2019-yil 24-dekabrdagi
1030-sonli “Ilm-fan va ta’lim sohasidagi davlat tashkilotlarida ilmiy, ilmiy-pedagogik va mehnat
faoliyati bilan shug‘ullanuvchi ilmiy darajaga ega xodimlarga qo‘shimcha haq to‘lash tartibi
to‘g‘risida”gi garori asosida ilmiy darajali mutaxassislarga qo‘shimcha to‘lov tizimi joriy qilindi.
Ushbu mexanizm ta’lim muassasalarida ilmiy salohiyatni oshirish, malakali kadrlarni rag‘batlantirish
hamda ilmiy faoliyatni yanada takomillashtirishga xizmat giladi.

Mazkur hujjatning gabul gilinishi davlat tomonidan mamlakatimizda ilmiy Monografiyalarni
rivojlantirishga garatilgan moliyaviy mexanizmlardan yanada samarali foydalanish boshlanganini
anglatadi. Qarorga muvofig, fan nomzodi yoki falsafa doktori (PhD) ilmiy darajasiga ega shaxslarga
(shu jumladan, xorijiy mamlakatlarda tenglashtirilgan darajalar egalariga) lavozim maoshining 30
foizigacha, Fan doktori (Doctor of Science) ilmiy darajasiga ega bo‘lgan shaxslarga esa lavozim
maoshining 60 foizigacha qo‘shimcha haq to‘lash tizimi joriy etildi. Ushbu mexanizm mamlakatda
ilmiy faoliyat bilan shug‘ullanuvchi kadrlarning moddiy rag‘batini oshirish, ilmiy izlanishlarga
gizigishini kuchaytirish va ilmiy salohiyatni yanada mustahkamlashga xizmat giladi.

Binobarin, bu fikrni O‘zbekiston Respublikasining 2020-yil 23-sentyabrdagi “Ta’lim
to‘g‘risida”gi O‘RQ-637-sonli qonunining gabul gilinishi bilan asoslash mumkin. Mazkur qonun 11
bob va 75 moddadan iborat bo‘lib, unda ta’lim sohasiga oid asosiy tushunchalar, ta’lim prinsiplari,
tizimi, turlari va shakllarining mazmuni batafsil yoritilgan. Shuningdek, qonunda ta’lim tizimini
boshgqarish, ta’lim faoliyatini tashkil etish va uning nazoratini amalga oshirish tartibi, ta’lim
tashkilotlari pedagog xodimlarining huquqiy maqomi, ta’lim oluvchilar hamda ularning ota-onalari
yoki boshga gonuniy vakillarining huquqg va majburiyatlari belgilangan.

Bundan tashqari, qonunda ta’lim jarayoni ishtirokchilarini ijtimoiy himoya qilish, nodavlat
ta’lim tashkilotlari faoliyatini litsenziyalash, ta’lim muassasalarini attestatsiya va akkreditatsiyadan
o‘tkazish, xorijda olingan ta’lim to‘g‘risidagi hujjatlarni tan olish, ta’lim sohasidagi hujjatlarga
apostil qo‘yish tartibi, shuningdek, ta’limni moliyalashtirish va davlat tomonidan qo‘llab-quvvatlash
mexanizmlari hamda ta’lim sohasidagi xalqaro hamkorlik alogalari yoritilgan. Qonun, shuningdek,
ta’lim to‘g‘risidagi qonunchilikni buzganlik uchun javobgarlik masalalarini ham o‘z ichiga oladi, bu
esa ta’lim tizimining barqarorligi va huquqiy asoslarda faoliyat yuritishini ta’minlashga xizmat qiladi.

Qonunning 63-moddasiga muvofiq, davlat ta’lim muassasalari ta’limni rivojlantirish
jamg‘armalarini qonunchilikda belgilangan tartibda shakllantirishi mumkin. Ushbu jamg‘armalar
davlat va xususiy tashkilotlar, yuridik hamda jismoniy shaxslar, shu jumladan xorijiy subyektlar
ajratmalari va boshga gonuniy manbalar hisobidan moliyalashtiriladi. Qonunda ta’lim sohasidagi
davlat-xususiy sheriklik ham ta’riflanib, u davlat va xususiy sheriklarning oz resurslarini ma’lum
muddatga birlashtirishga asoslangan hamkorlik sifatida belgilangan. Shuningdek, nodavlat ta’lim
tashkilotlari ana shunday sheriklik asosida tashkil etilishi mumkin.

So‘nggi yillarda O‘zbekistonda oliy ta’limni modernizatsiya qilish va tizimni yangi bosqichga
olib chiqish bo‘yicha amalga oshirilayotgan islohotlar jadallashdi.

Aynigsa, e’tibor oliy ta’lim muassasalarining akademik va moliyaviy mustaqilligini
ta’minlashga qaratilgani bilan ahamiyatlidir. Shu magsadda, 2020-yil yanvar oyidan boshlab 10 ta
oliy ta’lim muassasasiga moliyaviy mustaqillik berilgan bo‘lsa, keyinchalik bu jarayon O‘zbekiston
Respublikasi Prezidentining “Davlat oliy ta’lim muassasalariga moliyaviy mustaqillik berish chora-
tadbirlari to‘g‘risida”gi PQ-60- 61-son garorlari asosida yanada kengaytirildi.

Mazkur garorlar 2021-yil 24-dekabrda gabul gilingan bo‘lib, ularga muvofiq mamlakatimizda
36 ta oliy ta’lim muassasasiga moliyaviy mustaqillik berilayotganligi tasdiqlandi. Shuningdek, 2022-

yil 1-yanvardan boshlab ushbu ta’lim muassasalariga bir qancha yo‘nalishlar bo‘yicha mustaqil
garorlar gabul gilish vakolati berildi.

Oliy ta’lim tizimining huquqiy asoslarini takomillashtirish bo‘yicha amalga oshirilayotgan
islohotlar 2022-yilda ham izchil davom ettirildi. Shu doirada, O‘zbekiston Respublikasi
Prezidentining 2022-yil 16-iyundagi “Davlat oliy ta’lim muassasalariga o‘qishga qabul gilish
jarayonlarini tashkil etish to‘g‘risida”gi PQ- 279-son qarori hamda O‘zbekiston Respublikasi Vazirlar
Mahkamasining 2022-yil 1-avgustdagi “Moliyaviy mustaqillik berilgan davlat oliy ta’lim
muassasalarida davlat buyurtmasi (davlat granti) asosida kadrlar tayyorlash uchun O°‘zbekiston
Respublikasi davlat byudjetidan moliyalashtirish tartibini tasdiglash to‘g‘risida”gi 419-son qarori
gabul qilindi. Mazkur hujjatlar oliy ta’lim muassasalarining moliyaviy mustahkamligini ta’minlash
hamda ularning igtisodiy mustaqilligini kengaytirishda muhim ahamiyat kasb etadi. Xususan, ushbu
qarorlar asosida “Moliyaviy mustaqillik berilgan davlat oliy ta’lim muassasalarini bir talaba uchun
to‘g‘ri keladigan o‘rtacha xarajat miqdoridan kelib chiqib moliyalashtirish tartibi to‘g‘risida”gi
Nizom tasdiqlangan. Mazkur Nizomda oliy ta’lim muassasalarini bazaviy normativlar asosida
byudjet mablag‘lari hajmini hisoblash tartibi, davlat byudjeti hisobidan moliyalashtirish
mexanizmlari, shuningdek, ta’lim sohalari bo‘yicha professor- o‘qituvchilar mehnatiga haq to‘lash
xarajatlarini o‘z ichiga olgan bir nafar talabani o‘qitish uchun joriy xarajatlarning bazaviy
normativlarini aniqlash jadvali ishlab chiqilib, tasdiqlangani belgilab qo‘yilgan.

O‘zbekiston Respublikasi Vazirlar Mahkamasining 2023-yil 2-maydagi “Davlat oliy ta’lim
muassasalari, respublikadagi xorijiy va nodavlat oliy ta’lim tashkilotlari talabalarini moddiy hamda
ijtimoiy qo‘llab-quvvatlash tizimini takomillashtirish chora-tadbirlari to‘g‘risida”gi 181-son garori
oliy ta’lim tizimida talabalarni qo‘llab-quvvatlashning yangi moliyaviy mexanizmini joriy etishga
garatilgan.

Mazkur qaror asosida davlat oliy ta’lim muassasalarining qo‘shma ta’lim dasturlari,
respublikadagi xorijiy oliy ta’lim tashkilotlari filiallari hamda nodavlat oliy ta’lim tashkilotlarida
tahsil olayotgan talabalar uchun O‘zbekiston Respublikasi Prezidenti va nomli davlat stipendiyalarini
moliyalashtirish tizimi yo‘lga qo‘yildi. Shuningdek, nodavlat oliy ta’lim muassasalarida tahsil
olayotgan yetim yoki ota- onasining (yoki qonuniy vakillarining) qaramog‘idan mahrum bo‘lgan
talabalar uchun ijtimoiy ta’minot yordami ozig-ovqat, kiyim-kechak va sanitariya vositalarini xarid
qgilish xarajatlarini moliyalashtirish tartibi ham belgilandi.

Qarorga muvofiq “Davlat oliy ta’lim muassasalarining qo‘shma ta’lim dasturlari asosida tahsil
olayotgan hamda xorijiy oliy ta’lim tashkilotlari filiallari va nodavlat oliy ta’lim tashkilotlari
bakalavriat bosqichi talabalariga O°‘zbekiston Respublikasi Prezidenti va nomli davlat
stipendiyalarini moliyalashtirish tartibi to‘g‘risidagi nizom”, shuningdek, “Nodavlat oliy ta’lim
tashkilotlarida tahsil olayotgan yetim va ota- onasining yoki boshga gonuniy vakillarining
garamog‘idan mahrum bo‘lgan talabalar uchun oziq-ovqat, kiyim-kechak va sanitariya vositalarini
xarid qilish xarajatlarini moliyalashtirish tartibi to‘g‘risidagi nizom” tasdiglandi.

Mazkur qarorni amalga oshirish bilan bog‘liq xarajatlar 2023-yilda O‘zbekiston Respublikasi
davlat byudjetidan, xususan, Oliy ta’lim, fan va innovatsiyalar vazirligiga ajratilgan mablag‘lar
doirasida, 2024-yildan boshlab esa davlat byudjeti parametrlari tarkibida moliyalashtirilishi belgilab

qo‘yilgan.

1-jadval
OTM xarajatlarini moliyalashtirishda jalb etilgan byudjetdan tashqari mablag‘lar
tarkibi, mlrd. so‘m.

Ko‘rsatkichlar 2018 2019 2020 2021 2022 2023
Oliy ta’lim muassasalari
xarajatlarini moliyalashtirishda
foydalanilgan byudjetdan 1533,7 | 2053,1 | 24156 | 3891,1 | 5481,9 | 5995,4
tashgari mablag‘larning
umumiy summasi - jami

jumladan

to‘lov-kontrakt mablag‘lari

1475,7 | 1994,7 | 2373,1 | 3816,3 | 5384,9 | 5900,9

tadbirkorlik asosida ishlab

topilgan mablag‘lar jami 58 58,4 42,5 41 97 94,4
Jumladan

x0‘jalik shartnomalari 3,3 6 472 9,6 10,9 12,4
qo‘shimcha ta’lim xizmatlari 16,8 17,5 12,9 17,9 19,3 18,5

Manba: Oliy ta’lim, fan va innovatsiyalar vazirligi ma’lumotlari asosida tayyorlandi.

2018-2023-yillar davomida O‘zbekiston oliy ta’lim muassasalarining byudjetdan tashqari
moliyaviy manbalari sezilarli darajada kengaydi. Agar 2018-yilda jami mablag‘lar 1 533,7 mird
so‘mni tashkil gilgan bo‘lsa, 2023-yilda bu ko‘rsatkich 5 995,4 mlrd so‘mga yetib, 3,9 barobar o‘sdi.
Moliyalashtirishda eng yirik ulushni to‘lov-kontrakt tushumlari egallamoqda: 2018-yilda 1 475,7 mlird
so‘m bo‘lgan bu ko‘rsatkich, 2023-yilda 5 900,9 mird so‘mga yetib, to‘rt barobarga yaqin oshdi. Bu
esa oliy ta’lim tizimining asosan to‘lovli ta’lim asosida moliyalashtirilayotganini ko‘rsatadi.
Tadbirkorlik faoliyati orgali tushgan mablag‘lar hajmi 2018-yildagi 58 mird so‘mdan 2023-yilda 94,4
mlrd so‘mga yetgan (1,6 barobar o°sish). Xususan, xo‘jalik shartnomalari bo‘yicha tushumlar 3,3 mlird
so‘mdan 12,4 mlrd so‘mga, qo‘shimcha ta’lim xizmatlari esa 16,8 mlrd so‘mdan 18,5 mlrd so‘mga
oshgan. Umuman olganda, byudjetdan tashgari moliyalashtirish manbalari hajmi ortgan bo‘lsa-da,
ularning diversifikatsiyasini chuqurlashtirish va ilmiy-innovatsion faoliyatdan tushadigan daromadlar
ulushini kengaytirish dolzarb bo‘lib golmoqda.

Xulosa qilib aytganda, so‘nggi yillarda amalga oshirilayotgan islohotlar nafaqat
mamlakatimizda oliy ta’lim tizimini rivojlantirishga, balki oliy ta’lim muassasalarining moliyaviy
manbalarini kengaytirish hamda ularning igtisodiy bargarorligini mustahkamlashga xizmat gilmoqgda.
Ushbu o°zgarishlar ta’lim muassasalariga 0z mablag‘larini yanada ogilona boshgarish, moliyaviy
mustaqillikni ta’minlash va sifatli ta’lim xizmatlarini rivojlantirish imkonini bermoqda.

